
మ్మారుతి చింతనొంది మఱి మంజులతాంతలసద్వనాళి కి

చ్చారతి నేఁగఁడే యచట జానకిఁ జూడ ము...

	ఉ.	
చెక్కిటఁ జెయ్యి జేర్చి బలుచింతలఁ దూలుచు దీనవక్త్రయై

దిక్కట నొండు లేక ఘనతీక్ష్ణమృగాళిఁ గురంగివోలె నా

రక్కసిమూఁకలో భయభరంబునఁ గుందెడుసీతఁ జూడఁడే

యొక్కెడ వాయుజుండు మది కుబ్బు జనింప ము...

	ఉ.	
క్రమ్మరఁ జూచి యావనిత కాంచనగాత్రకళావిభూతి భా

వమ్మున నెంచి నీపలుకువైఖరి నుండుటఁ గాంచి సీతగా

నెమ్మది నిశ్చయించుచు వనేచరుఁ డంత నశోకవృక్షప

ర్ణమ్ముల నుండఁడే తమము గ్రమ్మెడుదాఁక ము...

	ఉ.	
రావణుఁ డానిశీథిని ధరాసుతపైఁ గడుమోహ మంది భూ

షావలి దాల్చి స్త్రీలు గుములై గొలువ న్సఖికేలు బట్టుచున్

ఠీవిగ రాఁడె మత్తకరిణీయుతదిక్కరిభంగి భీతి మై

యావసుధాకుమారి హృదయంబు చలింప ము...

	చ.	
కని వసుధాతనూజ చనుగట్టులు చేతులమాటి పెన్నెరుల్

దనువునఁ గప్పికొంచుఁ గనుదమ్ముల నశ్రులు రాల నున్న స

య్యన ననుఁ జూచి మానిని నిజాంగము డాపఁగ నేల నన్నుఁ జే

కొను మని బల్కఁడే దశముఖుండు మదించి ము...

